
АКАДЕМИЈА ЗА СУДИИ И ЈАВНИ ОБВИНИТЕЛИ „ПАВЕЛ ШАТЕВ“

Врз основа на член 13 став 1 алинеја 1 од Законот за Академија за судии и јавни 
обвинители (,,Службен весник на РМ“ број 20/2015, 192/2015, 231/2015 и 163/2018), 
Управниот одбор на Академијата, на седницата одржана на 27 март 2023 година, го донесе 
следниот

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ПОЧЕТНА ОБУКА

Член 1
Во Правилникот за почетна обука („Службен весник на РМ“ бр. 19/2017, 88/2017, 

11/2018 и 34/2018 и „Службен весник на РСМ“ бр. 193/2020), во членот 24-а, се врши 
нумерирање на ставовите, така што секој став соодветно се нумерира со (1), (2), (3), (4) и 
(5).

Член 2
Во членот 27 ставот 1 се менува и гласи: “Содржината на практичната настава е 

определена во зависност од областа (кривично право, граѓанско право, управно право и 
обука по релевантни институции). “.

Член 3
Членот 28 се менува и гласи: 
(1) ,,Практичната настава се изведува во oсновните судови со проширена надлежност, 

во апелациските судови, во основните јавни обвинителства со проширена надлежност и во 
вишите јавни обвинителства на четирите апелациски подрачја: Скопје, Битола, Штип и 
Гостивар, како и во релавантни институции поврзани со соработката на судовите и јавните 
обвинителства (Агенцијата за катастар на недвижности, Министерството за внатрешни 
работи, Центарот за социјални работи, Институтот за судска медицина и криминалистика, 
Канцеларијата на Народниот правобранител, Државното правобранителство на РСМ, 
Управата за извршување санкции и Агенцијата за управување со одземен имот).

(2) Времетраењето на практичната настава изнесува шест месеци во основните судови 
(три месеци на граѓанска материја и три месеци на кривична материја), еден месец во 
апелациските судови (две недели на граѓанска материја и две недели на кривична 
материја), шест месеци во основните јавни обвинителства, две недели во Вишо јавно 
обвинителство, една недела во Управниот суд, една недела во Вишиот управен суд, 4 
недели во релевантни институции и еден месец во меѓународен суд, доколку има 
обезбедени финансиски средства за тоа. 

(3) Времетраeњето на практичната настава по одделни области во судовите и јавните 
обвинителства и во институциите наведени во став 1 од овој член поблиску се уредува со 
Програмата и Распоредот за практична настава, кои се изготвуваат за секоја генерација 
слушатели на почетна обука. Стажирањето во меѓународен суд поблиску се уредува со 
одлука на Управниот одбор на Академијата.“

Член 4
Насловот на глава VII се брише и се менува во: 
,,Содржина на практичната настава по области“.

Во член 29 ставот 3 се менува и гласи:
,,(3) Практичната настава во основните јавни обвинителства се состои од: 

предистражна постапка, истражна постапка, обвинување, постапување на јавниот 
обвинител на главна расправа, постапување на јавниот обвинител во забрзаните и 
посебните постапки и постапката за спогодување, а во вишите јавни обвинителства 
постапката по редовните и вонредните правни лекови.“

По ставот 6 на истиот член, се додава нов став 7 кој гласи: 
,,(7) Обуката во релеватните институции во рамки со соработка со судството и 

јавнообвинителство подетално се уредува со Програмата за практична настава.“

Член 5
Глава VIII - Содржина на практичната настава на слушателите определени за јавни 

обвинители, се брише.
Главите IX и X, стануваат глави VIII и IX.
Членовите 31, 32, 33, 34 и 35 стануваат членови 30, 31, 32, 33 и 34.

Член 6
 Членот 36 станува член 35.
 Во истиот член, ставот (5) се брише. 
Ставот (6) станува став (5).

Член 7
 Членот 37 станува член 36.
Во истиот член, во ставот (1), по точката се додава нова реченица која гласи: ,,Еден 

ментор може да биде координатор само на еден слушател.“
 Во ставот 2 од истиот член, во алинеја 5, зборовите ,,извештајот на поединечните 

оценки и за бодовите на секој слушател за целокупно реализираната практична настава; 
изработените задолжителни писмени акти и записниците од задолжителните симулирани 
судења;“ се бришат. Алинеја 6 се брише.

 Ставот 3 од истиот член се брише.

Член 8
 Членот 38 станува член 37.
 Во истиот член, став (1), алинеја 2, по зборовите ,,координаторот на тимот“ се додаваат 

зборовите ,,и стручната служба на Академијата“. Во истата алинеја, по зборовите ,,име и 
презиме,“ се додаваат зборовите ,,на начин што ќе го организира стручната служба на 
Академијата;“

 Алинеите 4, 5, 10 и 12 се бришат. 
Во алинеја 14, по зборовите ,,да води“ зборот ,,писмена“ се брише.
Алинеите 6, 7, 8, 9, 11, 13, 14 и 15 стануваат алинеи 4, 5, 6, 7, 8, 9, 10 и 11.

Член 9
Членот 39 станува член 38.
Истиот член се менува и гласи:
(1) ,,Академијата до менторот доставува електронски менторски дневник и менторот 

секоја недела го испраќа до Академијата по електронски пат, за што стручната служба 
отвора досие за слушатели и неделно ги ажурира. 

(2) Евиденција од член 37, став 1, алинеја 10 од овој правилник се состои од:

- менторски дневник, што се изработува во стандардизирана форма од страна на 
Академијата и го води менторот за секој слушател под негово менторство;

- извештај од Комисијата за оценување на практичната настава за поединечните оценки 
на слушателот за реализираните активности што се оценуваат, и

- извештај за евалуација на секој ментор од страна на слушателите.“

Член 10
Членот 40 станува член 39.

Член 11
Членот 41 станува член 40.
Во истиот член, по зборовите ,,каде што има најмалку“ зборот ,,тројца“ се брише и на 

негово место се додава зборот ,,пет“.

Член 12
Членот 42 станува член 41.
Во истиот член, по ставот (1) се додаваат нови ставови (2), (3), (4), (5), (6), (7), (8), (9), 

(10), (11), (12), (13) кои гласат:
„(2) Оценувањето на постигнатиот успех на слушателите во практичната настава го 

врши Комисија за оценување на практична настава составена од пет члена (еден кривичен 
судија, еден граѓански судија, еден судија од апелациски суд, еден јавен обвинител од 
основно јавно обвинителство и еден јавен обвинител од вишо јавно обвинителство).

(3) Членовите на Комисијата за оценување на практична настава ги избира Директорот 
на Академијата и истите не смеат да бидат членови на менторскиот тим на слушателот кој 
се оценува.

(4) Оценувањето има цел:
- да го поттикне слушателот за учество во сите активности;
- да ги верификува постигнатите способности и вештини;
- да ги оцени неговата подготвеност за извршување на судиската/обвинителската 

функција.
(4) Задолжителни активности што се оценуваат се: 
- изработка на една кривична пресуда; 
- изработка на една граѓанска пресуда;
- изработка на едно решение по поднесен приговор за незаконитости при 

извршувањето; 
- реализирано едно симулирано судење во улога на судија на главна расправа во 

кривичната постапка;
- реализирано едно симулирано судење во улога на судија на главна расправа во 

граѓанска постапка;
- изработка на еден обвинителен акт;
- изработка на една предлог-спогодба;
- изработка на едно решение за отфрлање на кривична пријава;
- изработка на една наредба за спроведување истрага и
- реализирана една симулација во улога на јавен обвинител на главна расправа.
(6) „Случаите врз основа на кои слушателите писмено ги изработуваат актите од став 5 

од овој член ги избира Комисијата за оценување на практичната настава.“

(7) Случаите по кои кандидатите ги изработуваат пресудите и решенијата Академијата 
ги обезбедува од архивираните предмети од основните судови, а случаите по кои 
кандидатите изработуваат обвинителни акти, предлог спогодби, решенија за отфрлање на 
кривични пријави и наредби за спроведување истраги од основните јавни обвинителства.

(8) Случаите треба да се со приближно иста сложеност.
(9) Секој кандидат, по пат на ждрепка, го добива граѓанскиот / кривичен предмет за за 

изготвување на актите од став 5 од овој член.
(10) Комисија за оценување на практична настава одбира и подготвува кривични и 

граѓански случаи според кои се прави сценарио за симулација.
(11) Случаите за сумулација ги обезбедува Академијата од архивираните предмети во 

oсновните судови.
(12) Случаите за симулација треба да се со приближно иста сложеност.
(13) Актите од став 5 се изработуваат анонимно и Комисијата го оценува слушателот 

под шифра.“

Член 13
Членовите 43, 44, 45 и 46 се бришат.

Член 14
Членовите 47, 48 и 49 стануваат членови 42, 43 и 44.

Член 15
Членот 50 станува член 45. 
Истиот член се менува и гласи:
,,(1) Оценувањето на секоја писмено изработена задолжителна пресуда, обвинение, 

решение за отфрлање на кривична пријава и предлог-спогодба и за секоја реализирана 
задолжителна симулација се изразува со поединечна оценка.

(2) Кривичната, граѓанската пресуда и обвинителниот акт се оценуваат со оценки од 0 
до 30 бода, решението по поднесен приговор за незаконитости при извршувањето и 
предлог спогодбата се оценуваат со оценки од 0 до 5 бода, а решението за отфрлање на 
кривичната пријава и наредбата за спроведување истрага се оценуваат со оценки од 0 до 
10 бод. Симулациите на судења во улога на граѓански или кривичен судија или во улога 
на јавен обвинител, се оценуваат со оценки од 0 до 20 бода.

(3) Оценувањето на задолжителните активности го врши Комисијата за оценка на 
практичната настава во полн состав.

 (4) При оценување на секоја задолжителна активност од член 45 став 2 секој член од 
Комисијата на посебен образец ги внесува бодовите согласно критериумите кои оценувал 
и притоа наративно ги образложува. 

На крајот се пресметува една аритметичка средна вредност од сите освоени бодови од 
сите членови изразени во броеви до втора децимала, а конечните бодови што ги освоил 
секој слушател претставува збир од сите задолжителни активности кои се оценуваат 
поделено со 10“.

Член 16
По новопроменетиот член 45, се додава нов член 45-а кој гласи:
„(1) Покрај задолжителните активности што се оценуваат, слушателите се должни:
- покрај задолжителните писмени акти од член 41 став 5 од овој правилник, во текот на 

целата практична настава, слушателите треба да изготват 3 граѓански и 3 кривични 
пресуди додека се на практична настава во основен суд на кривични и граѓански 

предмети, три обвиненија, три предлог-спогодби, три решенија за отфрлање на кривични 
пријави, три наредби за спроведување истраги, три наредби за запирање истраги додека се 
на практична настава во основно јавно обвинителство;

- покрај задолжителните симулирани судења во текот на целата практична настава, 
слушателите треба да реализираат шест симулации (по три во улога на кривичен судија, 
три во улога на граѓански судија и три симулации во улога на јавен обвинител); и

- активно да учествуваат во сите дејства за кои е надлежен судијата, односно јавниот 
обвинител кој е нивни ментор.

(2) Активното учество од претходниот став од овој член ги опфаќа следниве 
активности:

- помагање на судијата/јавниот обвинител во секојдневната работа, особено при 
подготовката на предметите, изработка на нацрт-пресуди, обвиненија, наредби, решенија 
за отфрлање на кривични пријави, како и на други процесни одлуки;

- присуство на судење и учество во симулирани судења;
- подготовка на писмената коресподенција со другите органи и институции по 

укажување на менторот;
- учество во заеднички дискусии со судиите и јавните обвинители, како и во анализата 

на судската практика на сите нивоа, на материјалното и на процесното законодавство;
- подготовка на воведни и завршни нацрт-зборови и жалби, што ќе им ги довери 

менторот;
- подготовка на план за истрага;
- присуство на спогодувања;
- присуство на истражни дејства преземени од јавниот обвинител и
- преземање на други активности по избор на менторот или по сопствен предлог за кои 

менторот смета дека ќе придонесат за оспособување на слушателот за примена на 
стекнатите знаења во практиката.“

Член 17
Членовите 51, 52, 53, 54, 55 и 56 се бришат.

Член 18
 Членот 57 станува член 46.
Во истиот член , ставовите (3) и (4) се бришат.
Се додаваaт два нови става кои гласат:
,,(3) Слушателот во текот на практичната настава мора да освои најмалку 14 бода и да 

го комплетира досието со изработка на сите активности предвидени во член 45-а став 1.“
(4)„Слушателот кој нема да осовои најмалку 14 бода во текот на практичната настава го 

губи статусот на слушател и не може да полага завршен испит.“ 

Член 19
Членот 58 станува член 47.
Во истиот член , ставот (1) се менува и гласи:
(1) ,,Заради обезбедување јавност во оценувањето, менторите од Комисијата за 

оценување се должни проверката и оценувањето на активностите од член 45 да ги 
достават до Академијата во рок од 7 дена.“

Ставот (2) се брише.
 Ставот (3) станува став (2).

Член 20
 Членовите 59, 60, 61, 62, 63 и 64 стануваат членови 48, 49, 50, 51, 52 и 53.

Член 21
 Членот 65 станува член 54.
Во истиот член, ставот (2) се менува и гласи: 
 „(2) Дисциплинската комисија по приемот на барањето дава предлог до директорот 

дали да се поведе дисциплинска постапка или да се отфрли барањето.
 Во ставовите (3) и (4) од истиот член зборот ,,Комисијата“ се брише и на негово место 

се додава зборот ,,директорот“.
 Во ставот (5) од истиот член зборовите ,,Пред да донесе одлука со која се изрекува 

мерка“ се бришат, а по зборовите ,,дисциплинска одговорност“ се додаваат зборовите ,,и 
доколку утврди дека треба да се изрече мерка, да даде предлог мерка до директорот.“ 

 Во ставот (6) , по зборовите ,,Комисијата може да“ зборот ,,одлучи“ се брише и на 
негово место се додава ,,донесе предлог одлука до директорот“. 

 Во истиот став, зборовите на крајот на реченицата ,,освен за мерката исклучување од 
наставата“ се бришат. 

Член 22
 Членот 66 станува член 55.
 Истиот член се менува и гласи:
„(1) Дисциплинската комисија може да предложи една од следниве одлуки, односно 

мерки:
- Да се одбие барањето како неосновано, доколку не постои основа ниту докази за 

поведување на дисциплинска постапка и да ја запре постапката;
- Да предложи изрекување на една од дисциплинските мерки предвидени во член 52 од 

овој Правилник;
- Да предложи отфрлање на барањето што е неуредно и непотполно или застарено.
(2) Врз основа на предложените одлуки односно мерки од Дисциплинската комисија, 

директорот донесува решение кое се доставува до подносителот на барањето и до 
слушателот против кого е поведена дисциплинската постапка.

(3) За својата работа и за предложените одлуки односно мерки, Комисијата води 
записник кои заедно со предлог одлуките ги потпишува претседателот на Комисијата.“

Член 23
 Членот 67 станува член 56.
Во истиот член, во ставот (1) зборовите ,,Дисциплинската комисија“ се заменуваат со 

зборот ,,директорот“.

Член 24
 Членот 68 станува член 57.
Во истиот член, во став (2), алинеја 2, зборовите ,,Дисциплинската комисија“ се 

заменуваат со зборот ,,директорот“. 
Во алинеја 3 од истиот став, по зборовите ,,повторно одлучување“ се става точка, а 

остатокот од реченицата се брише. 
Член 25

Членовите 69 и 70 стануваат членови 58 и 59.

Член 26
Овој правилник влегува во сила со денот на неговото донесување, а ќе се објави во 

„Службен весник на Република Северна Македонија“ и на интернет страницата на 
Академијата.

Бр. 02-180/16 Претседател
27 март 2023 година на Управен одбор,

Скопје Бодан Лазаревски, с.р.


